
Rezime/Abstract

Magistarski rad pod naslovom »Sistem finansijskog izvještavanja u funkciji unapređenja nadzora i supervizije bankarskog
sektora« urađen je na 99 stranica A4 formata, od čega se 80 stranica odnosi na osnovni tekst, četiri stranice na popis
korištene literature, jedna stranica na popis slika i tabela te 14 stranica na priloge. Struktura rada, pored uvoda, zaključnih
razmatranja, popisa korištene literature, popisa slika i tabela te priloga, sadrži četiri dijela u kojima se vrši razrada i
dokazivanje postavljene osnovne istraživačke hipoteze i, istovremeno, realizuju opšti i operativni ciljevi istraživanja. U toku
istraživanja korištena je 101 bibliografska jedinica (knjige, studije i članci, regulatorni akti i standardi te Internet izvori).
Rad sadrži pet slika i 10 tabela. Predmet istraživanja se odnosi na dinamiku, sadržaj, funkciju i specifičnosti finansijskih
izvještaja, u skladu sa međunarodnim standardima finansijskog izvještavanja i međunarodnim računovodstvenim
standardima, kako bi njihovi korisnici donijeli takve poslovne odluke koje će se pozitivno odraziti na poslovanje banke.
Opšti cilj istraživanja u magistarskom radu jeste analiza specifičnosti i načinâ korištenja finansijskih izvještaja banaka, u
smislu informacija koje pružaju i odluka koje se donose na osnovu njih. Značaj ovog magistarskog rada proističe iz
činjenice da doprinosi rasvjetljavanju regulatornog okvira i sistema finansijskog izvještavanja banaka. Osim toga, u njemu
je dato i detaljno objašnjenje korisnika finansijskih izvještaja, obveznika sastavljanja finansijskih izvještaja te je
predstavljen sama forma i osnovne informacije koje ovi izvještaji pružaju. Posebna pažnja posvećena je analizi finansijskih
izvještaja NLB banke d.d. Sarajevo, koji su dostupni javnosti, i na osnovu njih su predstavljene karakteristike postojećeg
sistema izvještavanja u bosanskohercegovačkim bankama te date osnovne preporuke za unapređenje ovog sistema. Ključne
riječi: finansijski izvještaji, banke, standardi finansijskog izvještavanja, računovodstveni standardi, poslovne odluke

